
Аеродромот Мелбурн го поздравува 
одобрението на Федералната влада 
за неговата планирана трета писта 
која на Викторија ќе ѝ го овозможи 
многу потребниот воздухопловен 
инфраструктурен капацитет, ќе 
поддржи илјадници нови работни 
места за Викторијците, а на патниците 
и на извозниците ќе им даде поголем 
избор. 

Министерот за инфраструктура, 
транспорт, регионален развој и локална 
управа минатиот месец го одобри 

Големиот развоен план, што го отвора 
патот за изготвување на детален план и 
отпочнување на градежните работи.

На одобрението му претстоеше 
период од 104 дена за консултации со 
заедницата во 2022 година и темелна 
процена на придобивките и влијанијата 
на проектот. 

Писта долга три илјади метри ќе биде 
изградена паралелно и 1,3 километри 
западно од постоечката писта север-
југ, заедно со нови пристапни патеки и 

друга придружна инфраструктура. 

Кога ќе биде предаден во употреба во 
2031 година, системот на паралелни 
писти ќе овозможи истовремено 
полетување и слетување, што ќе 
помогне да се задоволи растечкиот 
прилив на патници и товар, ќе се 
намалат доцнењата, ќе се поддржи 
конкуренцијата, а на постоечките и на 
новите воздухопловни компании ќе им 
обезбеди инфраструктура потребна за 
натамошен растеж. 

Третата писта е одобрена

Добредојдовте во 
редовниот билтен 
на заедницата што 
постојано ве информира 
за работата и проектите 
на Аеродромот 
Мелбурн, за плановите 
за писти, за можностите 
на аеродромот и за 
други поврзани вести.

Ги поздравуваме вашите 
коментари за работите 
што ви се важни. 



Предвидено е третата писта да биде 
предадена во употреба во 2031 година. 
За изготвувањето на новата писта ќе 
бидат потребни промени во воздушниот 
простор на Мелбурн, вклучително 
нови и променети воздушни патеки. 
Првичните нацрти што беа споделени 
во сега одобрениот Голем развоен 
план на третата писта ќе бидат натаму 
разработувани и подобрувани. 
Овој процес ќе биде преземен во 
соработка со Airservices Australia во 
текот на следните две години и ќе 
вклучува широки јавни консултации 
за да се обезбеди дека коментарите на 
заедницата се земени предвид.

Ако имате прашања за 
проектот за новата писта, 
ве молиме пратете имејл на 
newrunway@melair.com.au или 
јавете ни се на (03) 9297 1597.

Јавни консултации ќе се 
одржуваат во текот на проектот. 

Скенирајте го 
QR-кодот 
за детали каде 
можете да 
зборувате лично 
со нас.

Изготвување на нови воздушни патеки Имате  
прашања?

Сакате ли да работите на Аеродромот Мелбурн?
Неодамна награден од Skytrax како најдобар аеродром во регионот Австралија/
Пацифик, тимот на Аеродромот Мелбурн се зголемува како што се зголемува и бројот 
на патници и товар. Скенирајте го QR-кодот за да видите список со тековни слободни 
работни места во областа на Аеродромот Мелбурн.

БИЛТЕН НА ЗАЕДНИЦАТА

Третата писта на Аеродромот Мелбурн 
ќе ѝ донесе на Викторија нови работни 
места и економски подем, како и 
други значајни можности, особено за 
луѓето од северниот и западниот дел на 
Мелбурн. 

Федералната влада постави низа услови 
во врска со проектот за да ги задоволи 
коментарите на заедницата. 

Аеродромот Мелбурн ќе воведе 
сеопфатна програма за намалување 
на бучавата што ќе ги опфаќа 
живеалиштата, детските градинки и 
образовните објекти најмногу погодени 
со авионската бучава од третата писта, 
првенствено околу Килор и Була.

За програмата е потребно обемно 
истражување и ќе биде изготвена 
во текот на следните две години во 

соработка со заедницата, општините и 
владините агенции.

Следните месеци ќе бидеме во контакт 
со оние на кои овие планови ќе влијаат, 
за да се подготват следните чекори. 

Должината на постоечката писта исток-
запад ќе се обнови за максимално да се 
зголемат можностите за распределба 
на бучавата кога ќе проработи третата 
писта. Тоа ќе вклучи изготвување на 
нов Главен развоен план за ‘Eastern 
Extension Project’ (Проектот за 
продолжувањето на исток) и јавни 
консултации за проектот во 2026 
година. 

Аеродромот Мелбурн исто така ќе 
овозможи долгорочна студија за 
влијанието на авионската бучавата 
врз здравјето на заедницата во 

областите околу аеродромот. Деталите 
на студијата ќе бидат изготвени 
со придонес од Melbourne Airport 
Community Aviation Consultation Group 
и ќе бидат преземени независно . 

Заедницата помага да се обликува одобрението

Пистата е 
одобрена

Почнуваат 
првите 
работи 

Аеродромот Мелбурн објави прелиминарен нацрт на 
Главниот план за развој на комерцијален развој на ‘Elite 
Park’. 

Се очекува местото со површина од 32 хектари, што 
се наоѓа помеѓу Tullamarine Freeway и Airport Drive, да 
овозможи 2.140 работни места во низа индустрии, што 
во голем дел ќе бидат пополнети од луѓе од соседните 
заедници. 

Јавни консултации се одржуваат до петок, 20 декември. 
Писмени поднесоци може да се достават: 

по имејл: community@melair.com.au 

по пошта: The Head of Master Planning 
 Melbourne Airport 
 Locked Bag 16 
 Tullamarine, 3043 

Повеќе детали за Elite Park и за прелиминарниот 
нацрт на Главниот план за развој можете да најдете со 
скенирање на QR-кодот погоре. 

Дајте го вашето 
мислење за Elite Park

Аеродромот Мелбурн стапи во партнерство со Travellers 
Aid за да се испитаат наменетите терминални центри за 
подвижност (dedicated terminal mobility hubs), за да им се 
помогне на патниците на кои им треба помош за транспорт 
помеѓу зони на оставање и земање, шалтери за пријавување, 
за преземање багаж и порти. 
Четиримесечното испитување ќе се одвива од понеделник 
до петок меѓу 10 часот наутро и 6 часот попладне, и ги нуди 
следните бесплатни услуги: 
• достапни информации за помош за снаоѓање низ 

аеродромот и негово разбирање  
• транспорт со електрични возила (buggy) од приземниот 

транспортен центар Т4 (вклучително паркингот, PTV 
автобуската станица, такси стојалиштето и Uber) до сите 
терминали, со врски за инвалидски колички до шалтерите 
за пријавување на сите авионски компании и локациите за 
заминување 

• префрлување со инвалидски колички од центрите 
лоцирани кај местата за преземање на багаж на Virgin 
Australia и Qantas до Skybus, такси или Uber  

• пакети со помагала за смирување на вознемирени 
патници и табли за комуницирање за патниците кои не 
зборуваат 

• Ленти и информации за програмата Hidden Disability 
Sunflower. 

Повеќе детали за пристап до ова може да се најдат на веб-
страницата на Аеродромот Мелбурн. 

Подобрување на 
пристапноста

Инвестирање во 
нашите млади луѓе
Аеродромот Мелбурн е горд што потпиша петгодишни 
договори за партнерство за да ги поддржи Western 
Chances и Banksia Gardens, и за важните работи што тие ги 
прават за младите луѓе во северниот и во западниот дел 
на Мелбурн. 
Ова ги зацврстува долгорочните врски на Аеродромот 
Мелбурн со двете организации и им овозможува да 
продолжат да ги поддржуваат децата и младите луѓе да ги 
надминат пречките за образование.

Вкупно патници (без транзитни) 

35,127.967 ↑ 14,1% во споредба со ФГ23

Домашни патници 

24,091.510 ↑ 7,1% во споредба со ФГ23

Меѓународни патници 

11,036.457 ↑ 33% во споредба со ФГ23

Број на патници од јули  
2023 до јуни 2024

